
Strowi njełrjebaja lĕkarja,
a l e  C h o M  (Małeja9, 12)

Strowota steji dźensa wšu- 
dźom na prĕnim mĕstnje. Drje 
žane narodniny so njeswjeća, 
bjeztoho zo so njeby přała ju- 
bilarej strowota. Rady so ludźo 
wo chorosćach a wo lĕkarjach 
rozmołwjeja. Miliardy sozalĕ- 
karske zastaranje a za medika- 
menty wudawaja. W nowišim 
času možeš so druhdy tež pra- 
šeć, hač njeje naše bibliske sło- 
wo runje nawopak płaćiwe: 
Lĕkarjo trjebaja chorych, zo 
bychu ze swojimi praksami 
wobstać mohli.

Jezus pak so njezabĕra ze 
strowotu a z chorosću. Naše 
słowo mamy jako přirunanje 
zrozum ić. R unje bĕ Jezus 
cłownika Mateja za swojeho 
wučomnika powołał a bĕ so po 
tym z tamnymi cłownikami a 
hrĕsnikami za blido sydnył. 
Tole zbudźi pohoršk pola wĕri- 
wych Židow. Njewĕ da Jezus, z 
kim so won za blido sydnje? 
Kak može won ćerpjeć, zo tajcy 
łudźo runoprawni z wučerjom 
Božeho słowa za blidom sedźa? 
Jezus jim wotmołwi ze sadu wo 
strowych, kiž lĕkarja njetrjeba- 
ja. Ći, kiž z nim tam za blidom 
sedźa, su chori a woni trjebaja 
pomoc.

Kajku chorosć widźi Jezus 
pola tych łudźi, z kotry miž won 
tow aršnosć haji?  W oni su 
hrĕšnicy, kotřižsuso wot Boha 
dźĕlili a wot samoho puć k pra- 
wemu žiwjenju njenamakaja. 
Jeho lĕkarstwo wobsteji w tym, 
zo jich tola jako Bože dźĕći wi-

dźi, zo jich samych njewostaji 
zeswojimi problemami, zojim  
jich hrĕchi wodawa.

Naš swĕt dźensa je  chory. 
T ole spoznajemy nimale koždy 
dźeń, hdyž hładamy tełewizor 
abo čitamy nowinu. Wustro- 
wjenje njepřińdźe přez mate- 
riełne połĕpšenja abo přez pje- 
njezy, hačrunjež može to być 
druhdy wĕsta pomoc. Chory 
trjeba łĕkarja. Naš swĕt trjeba 
toho, kiž može jem u wopraw- 
dźe pom hać. W ustrow jenje 
přińdźe přez Jezusowe słowo. 
Njebudźemy wočakować moc, 
zo so hnydom naprawi cyły 
swĕt. Jezus je  tehdy jednoho 
cłownika wosobinsce narĕčał, 
M ateja, kotryž je  hnydom za 
nim šoł a po cyrkwinskej tradi- 
ciji pozdźišo napisał sćenje. 
T ak budźe tež dźensa trjeba, zo 
so cyrkej wobroći na jednotliw- 
cow, zo by jim  duchowne wu- 
strowjenje přinjesła. Duchow- 
na nuza je  wulka. Hustodosć 
njew idźa łudźo hižo žadyn 
zmysł w swojim žiwjenju, su 
zadwĕłowani abo bjez nadźije. 
Ćuja, zo jim  m aterialne bohat- 
stwa njepomhaja, ałe toła za 
nimi pytaja. Pomoc je možna. 
Boh spožć nam w šitk im , fara- 
rjam, sobudźĕłaćerjam wosa- 
dow a wosadnym, mudrosć a 
zmužitosć, zo bychmy Jezuso- 
we lĕkarstwo prawje dale da- 
wali. Njechamy pak tež zabyć, 
zo smy tež my wosobinsce Je- 
zusoweho łĕkarstwa potrĕbni.

Jan Malink

Zemja -  dom 
za wšĕch

Pod tutej temu přeprošuje so 
tež lĕtsa zaso na swĕtowy mo- 
dlenski dźeń, kotryž woswjeći 
so po tradiciji prĕni pjatk w 
postnym času.

Tute lĕto su žony z Ghany 
modlenski porjad zestajili.

Złoty přibrjoh -  z tutym  
klinčatym mjenom woznamje- 
njachu Europjenjo, kotřiž na 
přibrjohu zapadneje Afriki při- 
stajichu, dźĕl kraja, ke kotre- 
muž tež dźensniša Ghana słuša. 
Hižo mjeno nam přeradźa, što 
Europjenjo tu pytachu: złoto a 
bohatstwo kraja.

Druhe mjeno, kak tutomu 
krajej tež rĕkachu, pokazuje 
na bolostne stawizny Afriki. 
„Čorne zło to“ m jenow achu 
njewołnikow, přetož woni při- 
njesechu za wjełe bĕłych bo- 
hatstwo.

Ghana leži při zapadnym při- 
brjohu Afriki a mjezuje w za- 
padźe ze Słonowinowym při- 
brjohom, w sewjeru z Bukina 
Faso, we wuchodźe z republiku 
Togo a w juhu z Atlantikom. 
Ghana je  nimałe tak wulka kaž 
stara  Zw jazkow a repubłika 
Nĕmska a ma nĕhdźe 15 mio 
wobydłerjow. Wot juha na se- 
wjer su wšelake wegetaciske 
pasma ze wšełakej kłimu. Při- 
brjožna runina je  husto woby- 
dleny kraj ze stołicu Accra. 
W onam aca. l,6m iow obydłe- 
rjow a je  z tym naj wjetše mĕsto 
kraja. W šitke druhe m ĕsta, 
hačkuliž su tež wuznamne, ma- 
ja  wo wjele mjenje wobydłe- 
rjow.

Hamtska rĕč w Ghanje je 
jendźelšćina, namrĕwstwo z 
kołoniałnehočasa. Khłownym 
rĕčam w kraju słušeja ga, twi, 
fanta, ewe, dagbani. Nĕhdźe 
70 % wobydlerjowzrozumitute 
rĕče. Wjetšina ludźi rĕči tež 
wjace hač jednu rĕč.

N ajwjetša rĕka Ghany je 
Volta, kotraž so pola Akosombo 
haći, zo bychu milinu produko- 
wali.

Voltaski jĕzor, kotryž je  na 
zakładźe haćenja nastał, je  
najw jetši kum štny jĕzor na 
swĕće, a na nim možeja w doł- 
hosći 400 kilom etrow łodźe 
jĕzdźić.

Wjele bjezštomowych runi- 
now, kopcowych skupinow a 
žołmojtych krajinow słuži pře- 
dewšĕm jako pastwina.

K přibrjožnej runinje při- 
zam knje so tak mjenowana 
Tšanti-wysočina, kotraž je  z 
dešćowym lĕsom porosćena. 
Tu pak su tež diamanty a poła 
ze złotom. Kakao a drjewo za 
eksport so tu tohorunja plahuje.

80 % wšeje ludnosće bydli w 
južnej Ghanje. Tu přićahuja 
ludźi lĕpše wumĕnjenja, na př. 
šule, chorownje, drohi. Sewjer- 
ny kraj knježerstwo zanjechu-
je-

Přerĕzna staroba w Ghanje 
je  53 lĕt. Połojca ludnosće je  
pod 15 lĕtami. Analfabetiska 
kwota leži poła 40 %.

Wot 6. do 16. lĕta dyrbja 
dźĕći do šule chodźić. Po nje- 
wotwisnosći bĕ zašułowanska 
kwota pomĕrnje wysoka, ale z 
tym zo stat šule hižo njewu- 
dźerži, m ožepřecom jenjedźĕ- 
ći šulu wopytać, potrjechene 
su zwjetša hołcy.

Tow aršnostna nahladnosć 
žony pak njeje wotwisna wot 
jeje kubłanja, ałe w prĕnim rje- 
dźe wot jejerolejakom andźel- 
ska a mać.

Přisłow o z G hany rĕka: 
„Dom bjez žony njeje połny 
dom, aw oheń w dom jetežhas- 
n je.“

Při wšej česćownosći před 
žonu dyrbja wone wo wjele 
wjace dźĕłać hač mužojo.

W tradiciskich nabožinach 
wjełe Afričanow, tak tež w 
Ghanje, je  wĕra do Boha cyle 
samozrozumliwje zakotwjena.

Ewangelij w europskej dra- 
sće poćežuje ludźi, wĕdomi 
Afričenjo kaž tež wĕdomi kře- 
sćenjo być.

Wjełe cyrkwjow je  mjeztym 
dołho hižo na runoprawnym, 
partnerskim poćahu zajimowa- 
nych a nic na wotwisnosći.

W Ghanje swjeća swĕtowy 
modłenski dźeń hižo dołho. Za 
„swoju łiturgiju 1995“ planuja 
žony, wulke kemše w stadionje 
w Accra wotmĕć a wjele žonow 
k tomu přeprosyć.

Štož zhrom adnje w Božej 
słužbje dožiwimy, njech nas 
krući, dale hić a na tym dźĕłać, 
zo budźe swĕt woprawdźe dom 
zaw šitkich. A.



P om haj Boh Mĕrc 1995 strona 2

Naše nowiny a časopisy 
před 100 lĕłami

ZHodźija.W ulkotnechowa- 
nje, kajkehož so w swojej po- 
nižnosći njeje nadźijała, dosta 
so pondźelu našej njeboh knje- 
ni fararce Mili Imišowej. Po 
stach bĕchu hižo wot zažneho 
ranjaludźopřišli, hišćejonkroć 
jejne miłe wobličo wohladać. 
Kaž do ruba žiwy ch kwĕtkow a 
kćeničkow posłana, wot huste- 
ho łĕsa palmowych hałozow a 
wot najrjenišich ze žiwych ro- 
žičkow, křižowa wĕncow wob- 
data, ležeše ta luba njeboćička 
w swojim snĕhbĕłym kašću. 
Njeličomne přewodźerstwo bĕ 
so ze š ło ....

SN, 2.3.1895

Z Palowa. Jedyn z najswĕr- 
n iśich sobustaw ow  M aćicy 
Serbskeje knjez farar Jenč je 
pjatk 15. mĕrca po dlĕšej cho- 
rosći swoj zemski bĕh doko- 
njał. Pondźelu su jeho ćĕlne 
powostanki na Palowskim po- 
hrjebnišću chowali. Njeboćički 
je so wo spisanje serbskich sta- 
wiznow a załoženje a wudo- 
społnjenje Maćičneje knihow- 
njew ulkezasłužby dobył. Ma- 
ćica Serbska bĕ teho dla, zo by 
njeboćičkemu znamjo swojeje 
dźakownosće wopokazała, k 
pohrjebej deputaciju wotposła- 
ła, kotraž při kašću wulku pal- 
mu, ze sekłu debjenu, přepo- 
da ...

SN, 23.3.1895

D R J E Ž Dź A N Y B

A C 1 N W J M A K Ĕ

A B U K u L O W D Ł

W K A M J E N C Y A

A Š 1 K R O P S O W

T z H O R J E L C O

1 w O K A Ž U M N D

Ž Y C E R E J O W A

W pismikowym kašćiku je  schowanych 10 serbsce pomje- 
nowanych mĕstow Sakskeje. Ze sydom pismikow, kotrež su 
wyše, wuda so mjeno serbskeje stolicy. Madlenka Malinkec

Naši wćtcojo
Korla August Jenč 

1828-1895
15. mĕrca před sto lĕtami 

zem rĕ Palowski farar Korla 
August Jenč. Wo nim praješe 
Korla August Fiedler w swojim 
nekrołogu na Maćičnej zhro- 
madźiznje, zo su z nim Serbja 
zhubili nadobneho, wulce za- 
słužbneho muža, kotrehož wu- 
troba je  hižom wot młodźin- 
skich lĕt sem hač do zbožneje 
smjerće w swĕrnej lubosći za 
serbski łud pukotała. Won bĕ 
pilny serbski stawiznar a wu-

rjadny znajer serbskeje litera- 
tury. Dołhe lĕta słušeše donaj- 
swĕrnišich a najpilnišich sobu- 
stawow Maćicy Serbskeje.

Fiedler je  bibliografiju Jen- 
čowych spisow zestajał z 64 či- 
słami, k tomu hišće wosom ne- 
krologow.

Jenčowy syn Bernhard bĕ 
zubny lĕkar w Budyšinje na- 
přećo postej. Jeho syn Jurij Pa- 
woł bĕ diakonus w Kamjencu, 
posledni serbski prĕdar při Klo- 
šterskej cyrkwi, kotražtehdom 
powšitkownje rĕkaše serbska 
cyrkej. Jeho wnuk a wulki 
wnuk bĕštaj tohorunja fararjej 
w Kamjencu, ale nic wjace 
serbskaj. G.W.

Klĕtno. W našej wosadnej rumnosći wotmĕ so 28. januara serb- 
ske wosadne popołdnjo z knjezom sup. S. Albertom. 17 wosad- 
nych bĕ přeprošenje slĕdowało. W Klĕtnom woswjeći so w ju- 
niju 49. serbski ewangelski cyrkwinski dźeń. Na přichodne 
wosadne popołdnjo pak přeprosy so hižo 2 5. m ĕrca. E. B.

Lĕto 1945 a Serbja
Schadźowanje Maćicy 

Serbskeje sobotu, dnja 18. 
m ĕrca 1995, wSerbskim  

domje w Budyšinje

Wotbĕh:

9.30 hodź.
KATA MALINKOWA 
Zahajenje

STANISLAW MARCINIAK 
Łuźycka konspiracja w latach 
drugiej wojny

TIMO MEŠKANK 
Dožiwjenja serbskeho bura w 
poslednich mĕsacach wojny

D iskusija  (naw od E dm und 
Pjech)
Kofejowa přestawka

11.15 hodź.
PĔTR THIEMANN 
Bĕ přizam knjenje Łužicy k 
Čĕskosłowakskej 1945 realne 
žadanje Serbow?

PROF. ZDENĔK URBAN 
Neznamĕ archivni materiale o 
lužickosrbskem školstvi v Če- 
chach po 2. svĕtove valce

JURIJ BRĔZAN 
Započatki serbskeho młodźin- 
skeho hibanja po 1945

Diskusija
Wobjedowa přestawka

13.30 hodź.
BENO PĔTŠKA/ 
dR. WILLY JACKEL 
Dopomjeńki z powojnskego 
casa z Dolneje Łužyce

PĔTŠ ŠURMAN
Śĕžke zachopjeńki narodnego
źĕła Dolnych Serbow

Diskusija (nawod ma farar Jan 
Malink)
Kofejowa přestawka 

14.45 hodź.
ALEKSEJ PRONJEWIČ 
Serbja a sowjetska wobsadni- 
ska moc po 2. swĕtowej wojnje

HEIKO KOZEL
Serbja a politiske strony we
Lužicy 1945/46

Diskusija

16.00 hodź.
dR. MĔRĆIN VOLKEL 
Zakončenje

Stawizniskemu schadźowa- 
nju je  wustajeńca z časowymi 
dokumentami w zamołwitosći 
Anety Brĕzanec, Bena Kućanka 
a Tomasza Nawki wĕnowana.

D źakujem y so wutrobnje 
wšĕm, kotřiž su materialije pře- 
wostajili.

Wšitkich zajimcowzDelnje- 
je  a Hornjeje Lužicy wutrobnje 
přeprošuja.

dr. Mĕrćin Vo!kel
předsyda Maćicy Serbskeje 

Mĕto Pernak 
pśedsedař dolnoserbskego 

wotźĕlenja Maśice Serbskeje 
Pĕtš Šurman 

předsyda stawizniskeje 
sekcije Maćicy Serbskeje

Poslednje božemje sotře 
Mĕrance Wirtec

Na jejnym poslednim puću 
přewodźeli su M ĕranku Wirtec 
z Čornych Noslic pjatk popoł- 
dnju (20.1.95) jeje bratr Artur 
Wirth ze Strože pola Wulkich 
Ždźar z přiwuznymi, črjodka 
Serbow z Hornjeje Horki, Bu- 
destec a Budyšina a nĕkotři 
wjesnjenjo. Farar Wartenberg 
z Budyšina spominaše na ži- 
wjenje swĕrneje křesćanki a 
skonči ze słowami 23. psalma 
„Ty paseš mje na zelenej łuce a 
wjedźeš mje k čerstwej wodźe. 
Twoj prut a twoj kij troštujetej 
m je.“

Serbski superintendent na 
wotp. G. Wirth porĕča krotke 
hnujace słowa w serbskej rĕči 
jako posledni dźak. „Štyrjo 
serbscy mužojo njesechu kašć 
z hale H .-Horčanskeho po- 
hrjebnišća k rowej. Rĕč fararja 
při rowje a słowa předsy dy Hor- 
njo-H orčanskeje Domowin- 
skejeskupiny, H. Grosa, kižso 
njebohej za jeje swĕru a wopor- 
niwosć za traće serbskeho luda 
dźakowaše, źarowacy syłneho 
a zymneho wĕtřika dla łĕdma 
zrozumichu.

Sobotu, 14. januara, je pře- 
stała bić wutroba našeje swĕr- 
neje Serbowki a křesćanki Mĕ- 
ranki Wirtec. Serbja zhubja z 
njej horli wu procowark u za tra- 
će a wuwiće našeho naroda, 
swĕrnu ewangelsku křesćanku 
a jednu ze swojich prĕnich wu- 
čerkow. Njeboćička bĕše w 
swojej rodnej wjesce a po cyłej 
Hornjej Lužicy znata jako hor- 
liwaSerbowka. Po2. swĕtowej 
wojnje zasadźowaše so jara za 
wožiw jenje D om ow inskeho 
dźĕła w Hornjej Horce.

Tři łĕtdźesatki skutkowaše 
w tamnym skupinskim před- 
sydstwje a 18 lĕt bĕ z čłonku 
Budyskeho župneho předsyd- 
stwa, w lĕće 1962 spožči so jej 
čestne znamješko Domowiny.

M ĕranka Wirtec bĕ zahorita 
lajskadźiwadźełnica. W łĕtach 
1961 hač do 1965 je  w dźiwa- 
dłowym kružku Hornja Horka/ 
Budestecy na wšĕch štyrjoch 
inscenacijach a nĕhdźe dwaceći 
předstajenjach jako  sufłeza 
sobuskutkowała. Na 1. zjĕzdźe 
Serbow 1950 wobdźĕłi so w 
sw ojej B udyskej se rb sk e j 
ewangelskej narodnej drasće.

Wona w abješe w našich  
wsach za wobdźĕlenje na cen-

tralnych kulturnych zarjado- 
wanjach župy. Serbske Bože 
słužby w Budestecach a Serbski 
ewangelski cyrkwinski dźeń 
přeco rady wopytowaše. Ćer- 
pješe jara na njelĕkujomnej 
chorosći arthritis, kiž jej sylne 
bolosće w kołenomaj přinjese 
a chodźenje wot 7 5. žiwjenske- 
holĕtasem znjem ožni. Wobža- 
rowašejara, zosonihdźe wjace 
wobdźĕlićnjemožeše. Serbow- 
ka Erna Diiringowa je ju  z toho 
časa hač do nĕtka wšĕdnje hla- 
dała a zestarała.

Njeboćička narodźi so 4. 
meje 1912 jako štworte dźĕćo 
ratarja Augusta Wirta a jeho 
mandźełskeje Madleny w Cor- 
nych Noslicach. M ĕranka Wir- 
tec wopyta štyri lĕta ludowu 
šulu w Hornjej Horce, hdźeź 
chodźeše lĕto k wyšemu wuče- 
rjej Arnoštej Frajšłagej na roz- 
wučowanje wserbšćinje. Dalše 
wukubłanje dosta na wyšej hol- 
čej šuli wBudyšinje, na kotrejž 
złoži 1929pruwowanjesrjedź- 
neje zrałosće. Na to wuknješe 
wučerstwo na ratarskej žonskej 
šuli w Elbisbachu pola Bad 
Lausicka. Po dwulĕtnymprak- 
tikumje na ryćerkubłomaj w 
Nadrožnej Hrabowce a w O ł -  
bernhauje złoži 1. wučerske 
pruwowanja. Jako kandidatka 
wučerstwa bĕše zasadźena w 
Riesy, Drježdźanach, Pirnje a 
wot decembra 1935 w Kamjen - 
cu. Po wobstaću 2. wučerskeho 
pruwowanje bu wona k jutram  
1936jako wučerka wKamjen- 
cu přistajena. 1937chcychuju 
nacisća serbowanja dła přesa- 
dźić, dokelžbĕše wMiłoćicach 
kurs wo zwužitkowanju zełeni- 
ny a warjenski kurs w serbskej 
rĕči přew jedła. Pohoršk w 
Drježdźanach mĕješe najprje- 
dy wuspĕch, ałe wot 1940 dyr- 
bješe tola zwonka Łužicy w 
Dobelnje a w Zwickauje wuče- 
rić. Wot septembra 1945 skut- 
kowaše M ĕranka Wirtec jako 
wučerka a wjednica Budyskeje 
ratarskeje šułe. Doma hroma- 
dźeše dźĕći ze wsy w swojim 
bydlenju, zoby jich  wserbšći- 
njewuwučowała.Spočatk 1947 
posła ju  Domowina do Čĕskeje 
Lipy, hdźež podawaše poł lĕta 
m atem atiku a rušćinu. Potom 
přećahnychu serbscy gymna- 
ziasća do Warnoćic, wona pak 
wroći so domoj a dźeržeše na

Chrosčanskej serbskej ratar- 
skej šuli přednoški. W lĕtach 
1952 do 1954 bĕ wučerka na 
Serbskej wyšej šuli w Budyši- 
nje a internatna wjednica na 
Flincowej. Wosomnaće lĕt je 
potom wukonjała dźĕło biblio- 
tekarki na SWW, doniž njepoda 
so 1972 na wumĕnk.

M ĕranka Wirtec bĕše čas ži- 
wjenja sprawna křesćanka a 
horliwa Serbowka. Wot 1945 
je  w rodnej wsy skupinske při- 
noški zbĕrała. Na koždolĕt- 
nych Domowinskich wulĕtach 
nawjerća filmy ze swojim apa- 
ratom, zo by je  potom na zhro- 
madźiznach pokazowała. Wo- 
na je  so wjele lĕt procowała, zo 
by tež w Hornjej Horce šula 
hłowna organizatorka wabje- 
njaza serbšćinu była, alebohu- 
žel podarmo. Za čas swojeho 
dołheho a bohateho žiwjenja je 
dožiwiła spad serbskeje rĕče a 
wuznawanja so k serbskemu 
pochadej w našich wjeskach. 
Ałe wona njerezignowaše, ałe 
pohonjowaše přeco a přeco do 
dźĕła. Najwjetšu aktiwitu wu- 
wi waše přeco za skupinsku ho- 
downičku: Přinjesesobułopje- 
ška z hodownymi kĕrlušemi, 
hałžki ze swojeho lĕsa, swĕčki 
a swĕčniki a hodowne powĕ- 
dančko.

M ĕranka Wirtec bĕ swĕdo- 
mita čitarka Serbskich Nowin 
aPomhaj Boha, słuchaše koždy 
dźeń serbski rozhłos. Za njon 
je  nĕkotre razy nabožne słowo 
k dnjej rĕčała. Dźakujemy so 
jej za wšu swĕru a lubosć a wu- 
trajnosć k ewangelskej wosadźe 
w Budestecach a w Hornjo- 
Horčanskej Domowinskej sku- 
pinje.

Njech je  jej serbska zemja 
lochka. H. Gros

Božemje
Pjatk, 20.1.95, přewodźach- 

my knježnu M ĕranku Wirtec z 
Čornych Noslic na pohrjebni- 
šću w Hornjej Horce k posled- 
njemu wotpočinkej. W swojim 
kemšacym swjedźenskim šaće 
na marach łežeše, a my so mo- 
žachmy z njej rozźohnować, 
štož w Budestecach na tajke 
wašnje wjace možno njeje.

Po prĕdowanju knjeza fara- 
rja W artenberga porĕča k nam 
knjez sup. na wotp. Wirth w 
našej m aćeršćinje, biblisku 
štučku wułožujo „...ale moje 
słowo njezańdźe“ .

A nĕšto so jej k česći hišće

sta, na čož so njedopominam, 
zo by to było w našej wosadźe 
w poslednich lĕtdźesatkach 
možno - štyrjo Serbja přimny- 
chu kašć. Při wonchodźe jon 
trojce znižichu a potom njese- 
chu njeboćičku k rowej ze serb- 
skim kamjenjom. Tam hodno- 
ćešeskrotka H. Gros jejeproco- 
wanja a zasłužby jako Domo- 
winjanka.

Čas žiwjenja je  była knježna 
W irtec z ćĕłom a dušu swĕrna, 
sprawna Serbowka, a sym pře- 
swĕdčena, zo wosta wona to 
tež w swojej poslednjej hodźi- 
nje.

Rady so dopom inam y na 
zhrom adne hodźinki z njej, 
njech bĕše to na kubłanskich 
abo cyrkwinskic'h dnjach, na 
serbskich kemšach abo doma 
w jeje stwĕ.

Jako sw jećachm y jub ile j 
wobstaća našeje cyrkwje, bĕ 
so tež wona za poradźenje za- 
sadźiła. Nic jenož zo bĕ sobu 
modre sački šiła, kotrež so pře- 
dawachu; na jeje prostwu spĕ- 
wachu na serbskich swjedźen- 
skich kemšach Šĕrakec a Ta- 
rankec dźĕći z wołtarnišća jej a 
nam do wutroby.

Spĕwanje a dźĕći je wona 
přeco lubowała, a dźĕći -  hač 
přećelstwo abo druhe, hač wul- 
ke abo małe -  wone sej wažachu 
swoju ćetu Mčranku.

Jeje nadobne myslenje, jeje 
horca lubosć k serbstwu kaž 
tež jeje ćicha a tola tak kruta, 
hłuboka křesćanska wĕra njech 
je  nam jeje zawostajenstwo, a 
njech so jej wĕčne swĕtło we 
wĕčnosći swĕći. Ha HaTa

Chrosčanscy lajscy 
dźiwadźelnicy zahraja po 
dołhim času zaso serbsku 

pasionsku hru

„ Jezusowe ćerpjenje “
nowu spisanu wot Antona 

Nawki w Chrosčanskej 
farskej cyrkwi

njedźelu, 26. mĕrca 1995
sobotu, 1. apryla 1995
njedźelu, 2. apryla 1995
sobotu, 8. apryla 1995
njedźelu, 9. apryla 1995

Spočatk je  stajnjew 19.00 
hodź .Zastupnelisčiki njejsu. 
Prosymy wo dobrowolny wo- 
por. TCM, wkotrehož wobłu- 
ku so hra předstaji, wutrob- 
nje přeproša.

Powĕsće

Wustajeńca wo 
serbskej konfirmaciji

Wlĕće 1992 wozjewi Pomhaj 
Boh nastawk wo drasće serb- 
skich paćerskich holcow w Bu- 
dyskim kraju. „Zosow onahdy 
zaso wožiwi, sej dźensa hižo 
njemožemy předstajić“, soteh- 
dy pisaše a wupraji so nadźija, 
zo so raz naše wnučki jeje do- 
pomnja.

Prĕnja kročel k tomu je so 
hižo dwĕ lĕće po nastawku sči- 
niła. Knjeni Hendrichowa z 
Budyšina je  zešiła drasty serb- 
skich paćerskich holcow Budy- 
skeho kraja. Holcy z Bukec, 
Worcyna a Njeswačidła je  łoni 
p ředstajichu  na serbskim aj 
swjedźenjomaj w Radworju a 
Radušu a na Serbskim ewan- 
gełskim cyrkwinskim dnju w 
Njeswačidle.

Wot 16. januara su drasty 
paćerskich hołcow widźeć w 
Serbskej kulturnej informaciji 
na Pchalekowej w Budyšinje. 
Wobrubjene su z dalšimi, serb- 
sku konfirmaciju nastupacymi 
eksponatam i: Spĕw arskim i, 
konfirmaciskimi wopismami, 
prĕdowanjemi a tćjšto starymi 
fotami, kiž pokazuja konfir- 
mandki w jich drastach. Zaji- 
mawej stej dopomnjenka staru- 
ški na swoju serbsku konfir- 
maciju w Njeswačidłe a wobraz 
M ĕrćina Now aka-N jechorń- 
skeho, pokazowacy paćersku 
hołcu wbĕłej křidłatej kapičce. 
Wobraz je  jedne z posłednich 
dźĕłow serbskeho mołerja a 
předstaja jeho mać, kotraž - 
kaž je  Nowak prajił -  bĕ posled- 
nja konfirm andka w serbskej 
drasće w Hrodźišćanskej wosa- 
dźe. Škoda, zo ton je jek  wujas- 
njenju wobraza připisane.

Pomhaj Boh.časopis ewan- 
gelskich Serbow. Rjaduje 
Serbska prĕdarska konferen- 
ca. -  Ludowe nakładnistwo 
Domowina tzwr, Sukelnska 27, 
02625 Budyšin. Redaktor a 
skazanki:sup.SiegfriedAlbert, 
Serbski kĕrchow, 02625 Bu- 
dyšin, tel. 4 22 01. -  Sadźba: 
Serbske Nowiny Budyšin, ćišć: 
Serbska ćišćernja tzwr w Bu- 
dyšinje. -  Wuchadźa jonkroć 
za mĕsac. Přinoški a dary na 
konto:Sorbische evangelische 
Superintendentur Bautzen, Nr. 
30 000 110, Kreissparkasse 
Bautzen, BLZ 850 549 62

W ustajeńcajemała, ałehod- 
na wobhladanja. Nadźijomnje 
wona w trochu njezbožownje 
łežacej Serbskej kulturnej in- 
formaciji tež dosć wopytowa- 
rjow zmĕje. W foyeru Serbske- 
ho dom u na přikład by ju  wĕsće 
wjace ludźi widźało. Snadź 
mohła wona być nastork za 
Serbski muzej, wuhotować raz 
wosebitu wustajeńcu wowšĕch 
serbskich paćerskich drastach 
wšelakich končin Hornjeje a 
Delnjeje Łužicy. Potom mohło 
so tež trochu wjace informaci- 
jow wo serbskej konfirmaciji 
podać, hač je  tuchwilna mała 
wustajeńca wobsahuje.

Prĕnja kročel k wožiwjenju 
serbskeje drasty Budyskeho 
kraja je  sčinjena. Nadźijamy 
so, zo njewostanje při jeje před- 
stajenju na swjedźenjach a wu- 
stajeńcach. Snadźsohišćepra- 
weje konfirmacije wserbskich 
drastach dočakamy a to trochu 
prjedy, hač je  horjeka mjeno- 
wany nastawk w Pomhaj Boh 
so nadźijał. T.M.

Jendźelčan serbsce 
přednošował

Wjackroć wob łĕto zarjaduje 
Serbski institut w Budyšinje 
zjawne přednoški. T elko připo- 
słucharjow kaž 13. januara pak 
tam hišće ženje powitać njemo- 
žachu. Prof. Gerald Stone z Jen- 
dźelskeje přiwabi ze swojim 
přednoškom woserbskich kĕr- 
łušach na 60 zajimcow. Wopyt 
so tež wulce zadani.

W bjezporočnej serbšćinje 
porĕča prof. Stone wo stawiz- 
nach třoch kĕrlušowych kni- 
how: ewangełskich delnjo- a 
hornjoserbskich Spĕwarskich 
a katołskeho Wosadnika. Wćn 
wuzbĕhny, zom ĕjachukĕrłuše 
zaserbski ludwjele wjetšuhod- 
notu, hač je  so jim  dotal přicpĕ- 
ło. Zhladowaše so trochu zwy- 
soka na nje, dokełž su serbske 
kĕrłuše zwjetša přełožki z nĕm- 
činy. Po tym pak so njemĕło 
sudźić, přetož přełožki su zdźĕ- 
la lĕpše hač originale, a skonč- 
nje su tež nĕm ske kĕrluše často 
jenož přełožki z łaćonšćiny a 
hebrejšćiny. Z tym zo bĕchu 
serbskekĕrlušetež wnajchud- 
šim domčku wnajmjeńšej wje- 
sce znate a zo so při wšĕch 
składnosćach doma, při dźĕle 
a na přazach spĕwachu, su wje- 
le ke kubłanju luda přinošo- 
wali. Po jich přikładźe započa-

chu skončnje tež jednori wjes- 
njenjo kĕrłuše a pĕsnje basnić. 
Ochranowscy serbscy bratřa 
bĕchu prĕni ludowi kĕrłušerjo 
w Serbach.

Prof. Stonejejedynznajw u- 
znamnišich sławistow w Jen- 
dźełskej. Ze Serbami so hižo 
dołho zabĕra; hižo před tojšto 
lĕtami je  spisał knihu w jen- 
dźełšćinje wo „Najm jeńšim  
słowjanskim narodźe“. Za při-

chod je sej předewzał, zestajić 
dwĕ zbĕrce najrjeńšich serb- 
skich kĕrlušow, jednu dełnjo- 
adruhuhornjoserbsku. Witaše 
tež předewzaće serbskeje su- 
perintendentury, wudać nowe 
hornjoserbske Spĕwarske.

Nadźijamy so, zo smĕmy 
jendźelskeho wučenca borze 
zaso we Łužicy witać a wo dal- 
šich jeho serbskich slĕdźenjach 
zhonić. T.M.

Přeprošujemy
05.03. - 1. njedźela w postnym času
10.00 hodź. kemše z Božim wotkazanjom w Budyšinje na

Michałskej (sup. Albert) 
w samsnym času Boža słužba za dźĕći 

13.30 hodź. kemše w Budestecach (sup. Albert)

12.03. - 2. njedźela w postnym času
10.00 hodź. kemše w Hrodźišću (sup. Ałbert)
11.45 hodź. nutrnosć w rozhłosu (sup. Ałbert)
14.00 hodź. wosadne popołdnjo w Hodźiju (sup. Albert)

18.03. - sohota 
15.45 hodź. wosadne popołdnjo w Drježdźanach 

(sup. Albert)

19.03 - 3. njedźela w postnym času
8.3o hodź. kemše z Božim wotkazanjom w Poršicach

(farar Małink)
14.00 hodź. wosadne popołdnjo w Židźinom

(sup. Albert)

25.03. - sobota 
15.00 hodź. wosadne popołdnjo w Klĕtnom (sup. Albert)

26.03. - 4. njedźela w postnym času 
8.30 hodź. kemše w M inakale (farar Feustel)

11.00 hodź. kemše w Slepom (sup. Ałbert)
11.45 hodź. nutrnosć w rozhłosu (farar Małink)

02.04. - 5. njedźela w postnym času 
10.00 hodź. kemše w Budyšinje na Michałskej

(sup. Albert)
w samsnym času Boža słužba za dźĕći 

13.30 hodź. kemše z Božim wotkazanjom w Budestecach
(sup. Albert)


